
Творчасць Яна Баршчэўскага 
на старонках альманаха "Незабудка"

Прыехаўшы ў Пецярбург, Ян Баршчэўскі акунуўся ў гарачую літаратурную 
атмасферу, якая складалася не толькі з разнародных праяваў рускай 
пісьмовасці, але таксама з досыць заўважальных творчых імпульсаў тых 
польскіх пісьменнікаў, што з'явіліся ў сталіцы рускай імперыі. У групе гэтых 
апошніх апынуўся і Ян Баршчэўскі, які ў 1820 годзе пакінуў Беларусь і 
накіраваўся ў Санкт-Пецярбург. Многія моманты з жыцця польска-беларускага 
пісьменніка ў расійскай сталіцы яшчэ не высветлены. Аднак не падлягае 
сумненню тое, што праявіў ён выключную аператыўнасць і актуальнасць, калі, 
не валодаючы асабістым вялікім маёнткам, здолеў у 1840 годзе выдаць 
многастаронкавы літаратурны альманах "Незабудка", які праіснаваў да 1844 
года. У суме выйшла пяць аб'ёмістых гадавікоў, з якіх першы налічваў 250 
старонак, а ўсе іншыя дасягалі або нават перакрочвалі за 300 старонак друку.

Кожны том меў наступны загаловак: "Niezabudka, noworocznik, wydany przez 
Jana Barsczczewskiego w Petersburgu". Ha загаловачнай старонцы знаходзіўся 
таксама год выдання тома і назва выдавецтва, у якім "Незабудка" 
друкавалася.

На другой старонцы ўсіх пяці гадавікоў альманаха знаходзіліся нататкі 
цэнзурнага камітэту з наступным зместам:

"Печатать позволяется, с тем чтобы по печатании представлено было в 
цензурный комитет узаконенное число экземпляров".

Паасобныя нумары альманаха "Незабудка" запаўнялі галоўным чынам 
паэтычныя творы польскамоўных пісьменнікаў. Аднак і проза нярэдка 
з'яўлялася ў лаасобных тамах. У "Незабудцы" ўвогуле адсутнічалі пераклады 
з замежных літаратур, у тым ліку і з літаратуры рускай, а таксама літаратурная 
крытыка.

Пачынаючы ад першага і канчаючы апошнім томам альманаха змяшчаліся 
ў іх творы Яна Баршчэўскага, Колькасць твораў гэтага лісьменніка расла з 
года ў год і займала ў гадавіку даволі прэстыжнае месца. Цікава адзначыць, 
што "Незабудка" ўвогуле не публікавала твораў такіх найвыдатнейшых 
польскіх рамантыкаў, як Адам Міцкевіч, Юліуш Славацкі, Цыпрыян Норвід ці 
Юзаф Крашэўскі. Можна меркаваць, што галоўны рэдактар "Незабудкі" Ян 
Баршчэўскі кіраваўся прынцыпам папулярызацыі творчасці пісьменнікаў 
пачынаючых і малавядомых.

Характэрнай рысай "Незабудкі" было між іншым і тое, што друкавала яна 
прозвішчы сваіх падпісчыкаў. Лік гэтых прозвішчаў быў нямалы і перавысіў 
300 чалавек. Відаць, што частка экземпляраў гадавіка разыходзілася ў вольны 
продаж. Агульны тыраж часопіса застаецца невядомым. На яго старонках не 
знаходзім інфармацыі на гэтую тэму.

А; Баршчэўскі -  прафесар Варшаўскага універсітэ га.

Творчасць Яна Баршчэўскага на старонках "Незабудкі" займала найбольш 
істотнае месца. Ужо ў першым томе, які выйшаў у 1840 годзе, з'явіліся тры 
вершаваныя творы: "Sonet dla W.P.Bujnickiej1' ("Санет для В.П. Буйніцкай") [1], 
"W dzieh imienin J6zi О." ("У дзень імянін Юзі О.") [1, с.111-112], "Do Julii" ("Да 
Юліі") [1, с. 194-195], падпісаныя ініцыяламі "Я.Б.", якія, хутчэй за усе, 
абазначаюць прозвішча Яна Баршчэўскага. Усе гэтыя тры вершы належаць да 
разраду любоўнай лірыкі, якая была вельмі характэрнай для паэзіі Яна 
Баршчэўскага ў пецярбургскі перыяд. Апрача гэтых гіпатэтычных вершаў 
польска-беларускага паэта, у першым томе "Незабудкі" былі змешчаны два 
даўжэйшыя творы: "Napomnienie matki" ("Напамін маткі") [1, с. 214-218] і 
"Fantazja" ("Фантазія") [1, с. 241-245], падпісаныя поўным імем і прозвішчам 
Яна Баршчэўскага.

"Напамін маткі" -  гэта даволі доўгі верш з пэўнымі баладнымі схільнасцямі. 
У ім вядзецца аповяд пра аднаго шляхціца, які жыў над Нёманам разам са 
шчаслівай сям'ёй. I сам шляхціц, і яго жонка, і іх сын Юзя адзначаліся 
багабоязнасцю. Пра глыбокую рэлігійнасць сям'і дбала маці, якая прывучыла 
сына з маленства да малітвы і цнатлівага жыцця. Аднаго разу мясцовасць, у 
якой жыў шляхціц, наведала страшэнная бура з перунамі і бліскавіцамі. У 
выніку гэтай буры згарэла ўся вёска. Але ўцалела хата багабаязнага 
шляхціца, таму што бараніў яе анёл. Твор заканчваецца страфой, у якой 
гаворыцца, што Юзя жыў доўга і шчасліва, бо заўсёды заставаўся верным 
наказам і запаветам сваёй маці. Верш мае моцны маралізатарскі характар, 
тыповы для многіх паэтаў-рамантыкаў.

Даволі невыразная па сваёй ідэйнай і маральнай накі'раванасці балада 
"Фантазія" [1, с.211-215], у якой пісьменнік апавядае пра Эразма, які доўга 
вандраваў па свеце. Аднаго разу зайшоў у хату, дзе старая варажыла на 
картах. Нечакана хата і старая прапалі, а Эразм, апынуўшыся ў полі, 
ператварыўся ў камень.

Са сказанага вышэй вынікае, што ў "Незабудцы" за 1840 г. былі змешчаны 
тры лірычныя вершы, якія, хутчэй за ўсё, выйшлі з-пад пяра Яна 
Баршчэўскага, і дзве яго балады.

У "Незабудцы" за 1841 год Ян Баршчэўскі змясціў восем сваіх паэтычных 
твораў. Чатыры з іх -  гэта кароткія вершы з разраду любоўнай лірыкі: "Lza, 
po&wiqcona М.О. ... wej“ ("Сляза, прысвечаная М.О...вай") [2, c.37-38], "Do 
Elizy L" ("Да Элізы Л.") [2, с. 88-89], "Do Modesty t... skiej" ("Да Мадэсты 
Л...скай") [2, с. 269-270], "Nic mi si$ nie podoba" ("Нішто мне не падабаецца") 
[2, с.294-295]; чатыры творы -  баладнага тыпу: "Rusatka zwodnica" ("Русалка- 
зводніца") [2, с.29-36], "Gdra Poczanowska" ("Пачаноўская гара") [2, c.99-102], 
"Zdrdj dziewicy" {"Струмень дзяўчыны") [2, c.222-229], "Podrdiny" ("Ванд- 
роўнік") [2, с.287-288]. Варта заўважыць, што ў змесце на пачатку тома верш 
"Сляза..." прыпісаны аўтару В.Дубіцы, а ў самім томе пад вершам пазначана 
прозвішча Яна Баршчэўскага.

Першы баладны твор у "Незабудцы" за 1841 год -  "Русалка-зводніца"- 
налічвае 116 радкоў і мае падзагаловак "3 гмінных паданняў". У гэтай баладзе 
вядзецца аповяд пра паніча, які вяртаўся з Ноўгарада і вёз багатыя падарункі. 
ВандроўніКу па чарзе перабягалі дарогу заяц і ліса, а таксама крыкнуў над ім 
крук. Паніч, хаця крыху быў устрывожаны, ехаў далей. Пазней напаткаў ён 
прыгожую, з расплеценымі косамі дзяўчыну, якая заклікала хлопца да сябе. 
Колькі паніч да яе ні ехаў, ніяк не мог яе дагнаць. Урэшце зразумеў, што мае 
справу з русалкай. I з гэтай пары мясцовы люд гаворыць, што да сёння ў 
наваколлі блудзяць дзяўчына і паніч, якія ніяк не могуць аб'яднацца.

У "Незабудцы” за 1841 год змешчаны твор "Пачаноўская гара". У змесце 
тома да загалоўка дадазены словы "у Невельскім". Але ў самім томе

падзагалоўкам твора дадзена ўдакладненне "на Русі" без слоў ”у Невельскім". 
Твор гэты выламваецца поўнасцю з баладнай традыцыі. З'яўляецца ён 
прыкладам пейзажнай лірыкі. У пэўнай ступені нагадвае ён пейзажныя 
фрагменты з "Пана Тадэвуша" Адама Міцкевіча. Захапіўшыся прыродным 
хараством гары, Ян Баршчэўскі заканчвае верш настальгічна-эмацыянальнай 
страфой, у якой ставіць лытанне, ці ўдасца яму яшчэ калі-небудзь у жыцці 
пабачыць гэты лрыгожы кавалачак зямлі. ’

Твор "Струмень дзяўчыны" мае ў падзагалоўку словы "3 паданняў з-над 
Дзвіны", што сведчыць аб выкарыстанні пісьменнікам беларускага 
фальклорнага матыву. "Струмень дзяўчыны" -  адзін з найбольш паэтычных 
твораў Яна Баршчэўскага. Налічвае ён амаль 150 радкоў. Апісаўшы мясцовы 
пейзаж, аўтар гаворыць, што у вёсцы, якая ўзнікла на месцы расчышчанага 
лесу, жыў "цнатлівы пастух1', які меў прыгожую дачку Аліну. Мясцовы хлопец 
Васілёк шчыра пакахаў Аліну і паслаў у яе хату сватоў. Бацькі дзяўчыны 
прыхільна аднесліся да Васілька і падрыхтавалі вяселле. Нечакана ў 
вясельную хату прыйшоў чараўнік, які не захацеў сесці за стол і частавацца. 
Чараўнік прыйшоў з мэтай учыніць зло. Пераўтварыў ён дудара ў мядзведзя, 
усіх прысутных жанчын -  у птушак, а мужчын, у тым ліку і Васілька, -  у ваўкоў. 
Аліна становіцца зязюлькай. Паводле мясцовай легенды, час ад часу Аліна і 
Васілёк увасабляюцца ў дзяўчыну і хлопца, аднак штодзённа яе душа жыве ў 
крыніцы, а душа Васілька -  у бярозе, якая схіляецца над вадой.

Баладны характар мае таксама параўнаўча кароткі твор "Вандроўнік", у 
якім гаворыцца аб розных дзівосах, што здараюцца ў падарожжы. Вандроўнік 
бачыць прыгожую дзяўчыну, але калі пад'язджае бліжэй, аказваецца, што гэта 
верставы слуп, а напатканы ў лесе старац-мудрэц у сапраўднасці аказваецца 
лясным каменем. Верш мае абмежаваную і малацікавую фабулу.

У гадавіку "Незабудка" за 1842 год Ян Баршчэўскі змясціў 12 сваіх 
паэтычных твораў: "Podrdz" ("Падарожжа") [3, c.7-9], "Сівгріепіе" ("Пакута") [3, 
c.21], "Do Joanny A...wicz" ("Да Яанны А...віч") [3, c.25-26], "Do Stanislawa 
Juriewicza" ("Да Станіслава Юр'евіча") [3, с. 158-160], "Smutek" ("Сум") [3, 
с. 185-186], “Do mlodziety" ("Да моладзі") [3, с. 276-277].

Усе названыя вершы рознатэмныя. Частка з іх прысвечана жанчынам, 
адзін -  пейзажу зімовага Пецярбурга, апошні пад загалоўкам "Да моладзі" 
з'яўляецца зваротам-дэкларацыяй да моладзі, якую аўтар заклікае захоўваць 
глыбокую веру ў Бога і ў Айчыну. Верш гэты крыху нагадвае светлую 
дэкларацыю Адама Міцкевіча "Ода да маладосці".

Усе іншыя вершы ў гэтым томе -  "Kwiaty" ("Кветкі") [3, с.12-16], "Dwie 
brzozy" ("Дзве бярозы") [3, с.165-171], "Rozpacz“ ("Роспач") [3, с. 204-231], 
"Kurhany" ("Курганы”) [3, с.224-231], "Przysi$ga“ ("Прысяга") [3, с.239-241], 
"Fantazja z czasdw piemszego naj&cia Tatardw" ("Фантазія з часоў першага 
нашэсця Татараў") [3, с. 269-273] -  маюць характар бал ад.

Першы твор -  "Кветкі" -  адносіцца да твораў напаўбаладнага тыпу. 
З'яўляецца ён формай звароту да Мадэсты Л..,скай. Пісьменнік апісвае 
дзяўчыну Зоею, якая збірае над Дзвіной кветкі і даходзіць да пустога касцёла, 
уваходзіць у святыню і моліцца горача Марыі за шчасце люду, У канцы 
з'яўляецца анёл, які заяўляе, што малітву яе выслухаў Бог і возьме краіну пад 
сваю апеку. Твор гэты заканчваецца зваротам да рэальнай Мадэсты:

Madesto! W krdtkiej powieSci mojej 
О kwiatach Zosi Spiewam dla ciebie,
Bo i twych uczuc, dobroci twojej
Kwiat z rqk aniota Swieci na niebie /3, c. 16].

Якраз такое перапляценне фантастычнага з рэальным утварае 
напаўбаладную, а не баладную фабулу верша.

Істотнае для нас значэнне мае балада "Дзве бярозы" з падзагалоўкам "3 
гмінных паданняў". Важнай з'яўляецца тут спасылка, у якой сказана 
наступнае: "У Полацкім павеце ёсць возера Шэвіна, пры якім на ўзгорках 
стаяць дзве бярозы, якія люд называв дзявічыя бярозы, пры іх пад час свята 
Купалы акалічныя дзяўчаты вешаюць вянкі з кветак іван-ды-мар'я" [3, с. 164].

Гэтая беларуская тэрытарыяльная лакалізацыя ўзмацняецца і ў самім 
тэксце балады, у якой напачатку гаворыцца:

Jasio kochanek, mioda Maryla,
Dla niej w Potocku wstqzki kupuje 
Та wsts[2ka zfotem skrydfa motyla 
Та barwq гбіу око czaruje /3, с. 164/

Аднак не суджана было для Яся і Марылі жыць шчасліва ў адной сям'і. 
Мачаха Марылі варожа паставілася да шчасця маладых, выгнала дзяўчыну ў 
лясы. Хлапец, даведаўшыся аб гэтым, паехаў шукаць каханую. У напатканай 
бярозцы ён адчуў душу дзяўчыны. Надышла вялікая бура з перунамі. 
Назаўтра пастухі са здзіўленнем сцвердзілі, што там, дзе расла бярозка, 
растуць дзве, моцна сплеценыя галінкамі. Гэта і былі Ясь І Марыля.

У апошняй страфе балады гаворыцца, што зло, увасобленае ў постаці 
мачахі, было пакарана: вада заліла яе хату, і над возерам пачалі клубіцца 
алавяныя чорныя аблокі.

Твор гэты, адназначна навеяны беларускай легендай, належыць да 
найцікавейшых балад Яна Баршчэўскага.

Адным з найболыи змрочных твораў паэта з'яўляецца яго балада "Роспач". 
Змест твора досыць складаны і нават крыху заблытаны. Абмяжоўваючыся 
найважнейшымі яго матывамі, скажам, што выступав ў ім чарнакніжнік, які мае 
кантакт з чортам, Да чарнакніжніка прыходзіць баярын, які ўсю маёмасць 
прайграў у карты. Баярын заяўляе, што гатовы прадаць душу д'яблу, калі той 
дапаможа яму ажаніцца хай сабе з пачварнай, але багатай жанчынай. Д'ябал 
накіроўвае яго ў замак да ваяводы, які мае дачку Альду. Баярын ідзе ў 
магільную капліцу, і там паяўляецца абвешаная брыльянтамі Альда. 
Аказваецца, што яна ўжо даўно нябожчыца. Калі Альда заяўляе, што мусіць 
вяртацца ў магілу, баярын сцвярджае, што абдымае не прыгожую жанчыну, а 
пачвару, ад дотыку якой дранцвее і канае.

Досыць цяжка сказаць, з фальклору якога народа пачэрпнуты матыў гэтага 
твора. Так ці інакш, напоўнены ён крайне панурым і змрочным настроем і ў 
гэтым сэнсе нагадвае скандынаўскія баладныя традыцыі.

Не меней змрочнай за папярэднюю з'яўляецца балада "Курганы", у якой 
вядзецца аповяд пра ездака, што затрымаўся пры кургане і спытаў 
напатканага старога чалавека, ці не памятка па крыжаносцах мясцовыя 
курганы. 3 адказу старога даведваемся, што калісьці паблізу жыў немец або 
француз, які не хадзіў у касцёл і не спавядаўся. Калі той памёр, мясцовы 
ксёндз паставіў яго труну нанач у касцёле. Малады вясковы хлапец, які не 
верыў у духаў, заявіў, што ён апоўначы пойдзе ў касцёл, здыме з труны века і 
вырве з вусоў нябожчыка крыху валасоў. Калі хлопец адчыніў труну, нябожчык 
ажыў і хацеў схапіць хлопца за руку. Той, аднак, уцёк на клірас. Тры разы 
нябожчык з вялікай колькасцю шкілетаў атакаваў клірас, ставячы труну на 
труну. За кожным разам крыж і імя Хрыста ратавалі хлопца. Раніцай ксёндз 
убачыў у касцёле вялікую колькасць разбітых дамавін і непрытомнага 
смельчака. Яздок выслухаў аповяд старога і паехаў сваёй дарогай.

Драматычнай з'яўляецца таксама балада "Прысяга". У ёй паказаны жаўнер, 
які пасвіць у даліне каня ды марыць пра сваю каханую Ніну. Нечакана перэд 
ім з'яўляецца дзіця, падобнае да анёльчыка, і просіць ісці разам з ім да мамы. 
Калі жаўнер даходзіць з дзіцём да раскрытай магілы, бачыць, што стаіць над

ею яго даўняя каханая Адэля. Жаўнер просіць у яе прабачэння за сваю 
нягоднасць. Калі ён вяртаецца ў даліну, находзіць хмара і пярун забівае 
жаўнера і яго каня. Мы маем тут справу з баладным матывам пакарання 
ранняга злачынства і матыў немагчымасці ўцёку ад справядлівай боскай рукі,

Апошняя за 1842 г. балада "Фантазія" гаворыць пра Мсціслава, які, 
вандруючы, думае пра вайну з татарамі і пра сваю каханую Людмілу. 
Уваходзіць ён у касцёл і горача моліцца. Перад ім паяўляецца дух Людмілы. 
Калі находзіць ранак, Мсціслаў выходзіць з касцёла і бачыць вялікае 
хрысціянскае войска. Мсціслаў уключаецца ў яго рады, змагаецца з ворагам і 
гераічна гіне,

"Незабудка" за 1843 год прыносіць нам вершы "Рбіпоспа zorza" 
("Паўночная зара") [4, c.1-2], "Sonety" ("Пяць санетаў") [4, с. 12-16], "Dla 
Juzefiny Szappilewicz" ("Для Юзэфіны Шапілевіч") [4, с. 85-88], “Wiosna w 
stolicy" ("Вясна ў сталіцы") [4, с. 139-140], "Bratek" ("Браткі") [4, с. 165-167] і 
балады “Portret" ("Партрэт") [4, с. 110-112], “Jezioro zarosfe" ("Парослае 
возера") [4, с.123-131], "Rybak" ("Рыбак") [4, с. 152-156], "Nina" ("Ніна") [4, с. 
206-208], "Zemsta" ("Помета”) [4, с. 221-224]. У суме ў чацвёртым томе 
"Незабудкі" змясціў Ян Баршчэўскі 14 тбораў.

У самым пачатку нумара знаходзіцца верш "Паўночная зара", які мае 
прыродаапісальны характар. Пасля гэтага Баршчэўскі змяшчае санеты: "Noe" 
("Ноч"), "Ranek" ("Раніца”), "Dzieft" ("Дзень"). Уся гэтыя творы гавораць аб 
харастве розных пораў сутак і велічы іх стваральніка -  бога. Два наступныя 
санеты ў гэтым цыкле маюць загалоўкі "Роіедпапіе" ("Развітанне") i "Czas 
wszystko rujnuje" ("Час усё руйнуе"). Маюць яны характар досыць сумных 
роздумаў над жыццём. У першым з іх паэт заахвочвае ўсіх ісці наперад да 
радасці, тады калі ён прымушаны ісці ў напрамку суму, цярпення і пакутаў. У 
апошнім санеце БаршчэўскІ заяўляе, што з любай зямлёй звязаны ўсе яго 
радасці і надзеі. Аднак гэта толькі мара, бо рэчаіснасць настройвае яго на 
сумны і песімістычны лад. Усе пяць санетаў напісаны вельмі добрай тэхнікай 
вершаскладання, і ва ўсіх дамінуе шчырае пачуццё аўтара, які настройвае 
сваю ліру то на радасныя, то на маркотныя ноты.

Верш "Да Юзэфіны Шапілевіч" мае падзагаловак "Памяці яе маці" І 
адносіцца да канкрэтнай гістарычнай асобы. Гэта свайго роду вершаваная 
аповесць, у якой усхваляюцца цноты Юзэфіны, яе бацькі і яе памёршай маці. 
Верш гэты змешчаны ў геаграфічных рэапіях: у яго тэксце ўпершыню 
называецца горад Віцебск. Апошні небаладны верш у гэтым томе "Незабудкі" 
мае загаловак "Вясна ў сталіцы" і належыць да урбаністычнай лірыкі. У вершы 
"Браткі" з падзагалоўкам "Для..." паэт апавядае аб ссыльным, якому ў акне над 
Ленай кветка нагадвае краскі з-над Віслы і Нёмана.

У дыдактычна-маралізатарскай баладзе "Партрэт” паэт расказаў аб тым, як 
п'яныя мужчыны пастанавілі страляць у партрэт даўно памёршага чалавека. 
Калі першы мужчына накіраваў пісталет на партрэт, ажыў маляваны твор і з 
вачэй яго пасыпаліся бліскавіцы. Чалавек на партрэце сказаў, што бог пакарае 
ўсіх, хто ўзніме руку супраць памёршых продкаў.

Твор "Парослае возера" мае падзагаловак "Балада з гмінных паданняў". 
Сустракаемся ў ім з фантастычнай гісторыяй, якая здарылася ў аколіцах 
Неўля. Змест верша напоўнены фантастычнымі здарэннямі з жыцця 
вясковага рыбака.

Балада "Ніна" параўнаўча кароткая. Пісьменнік малюе ў ёй постаць 
дзяўчыны, якая сядзіць каля акна і марыць аб каханым Віктару, што 
знаходзіцца недзе ў шырокім свеце. У чалавеку, які едзе ў напрамку дому, 
дзяўчына пазнае Віктара, кідаецца насустрач, але аказваецца, што гэта чужы

чалавек, які паведамляо аб смерці Віктара. Засмучаная дзяўчына моліцца 
Богу і ад яго атрымлівае вестку, што Віктар жывы.

Апошняя ў томе балада "Помета" -  гэта твор малацікавы і недапрацаваны. 
Ян Баршчэўскі выкарыстоўвае ў ім матыў пра біблейскага Каіна.

У 1844 г. выйшаў у Пецярбургу апошні, пяты том "Незабудкі". Пісьменнік 
змясціў у ім дзевяць вершаў і два фрагменты аповесці. Вершаваныя творы 
маюць наступныя загалоўкі: "Melodia" ("Мелодыя") [5, с. 5-7], нізка санетаў [5, 
с. 122-128] з назвамі "Letnia пос w Finlandii" ("Летняя ноч у Фінляндыі"), "Newa" 
("Нява"), "Trzy stofica" ("Тры сонцы"), "Wiek telazny" {"Жалезны век"), "Aniol 
nadziei" ("Анёл надзеі") і два апошнія санеты без назвы. У гэтым томе 
"Незабудкі" змешчаны таксама вершы "Mafemu J.Bujnickiemu" ("Малому 
Я. Буйніцкаму") [5, с. 164-165], "Zapami$tato£6 ludzka" ("Чалавечая памяць") [5, 
с. 229].

Апрача гэтага Ян Баршчэўскі апублікаваў тут першыя дзве часткі сваёй 
аповесці "Drewniany dziadek" ("Драўляны дзядок") і "Kobieta-insekta" 
("Жанчына-насякомае") [5, с. 89-115].

Наколькі першы верш у "Незабудцы" пад загалоўкам "Мелодыя” -  гэта як 
бы перапевы вядомых нам ужо баладных тэм Яна Баршчэўскага, настолькі у 
санетах ён паказвае сябе як глыбокага знаўцу хараства прыроды і глыбіні 
духоўных перажыванняў чалавека. Апісаўшы ў першым санеце прыроднае 
хараство Фінляндыі, аўтар характарызуе ў "Няве" і "Трох сонцах" натуральную 
прыгажосць ракі, супрацьпастаўляе ім, мабыць, свой лес, гаворачы аб 
выгнанніку, які не мае ніякіх надзей на будучыню і не знаходзіць шчасця на 
зямлі. Тэма загубленага чалавека атрымлівае прадаўжэнне і ў санеце 
"Жалезны век". Паэт піша ў ім аб чалавеку, які носіць на душы аковы і да якога 
ўжо не прылятае анёл шчасця. Сумны па свайму настрою і апошні санет у 
характарызуемым цыкле. Паэт звяртаецца ў ім да постаці героя-вандроўніка, з 
якім, мабыць, сам атаясамліваецца, і заканчвае твор песімістычна.

У вершы "Маладому Я. Буйніцкаму" пісьменнік звяртаецца да невядомага 
нам хлопца, якога называв Юзем, І заахвочвае яго напаўняць сваё жыццё 
цнотамі і богабоязнасцю.

Апошні верш Яна Баршчэўскага ў альманаху "Незабудка" -  "Чалавечая 
памяць" -  гэта доказ выдатных паэтычных здольнасцей аўтара. Верш гэты 
прысвечаны тэме хуткаплыннасці часу, спалучае ў сабе фармальную 
дасканаласць з глыбіннасцю думкі аб тым, што мы ў свеце толькі вандроўнікі і 
госці.

Калі чытаем спіс твораў у пятым томе "Незабудкі", то ў ім не знаходзім 
аповесці Яна Баршчэўскага "Драўляны дзядок" і "Жанчына-насякомае". Аднак 
у тэксце тома на старонках 89-115-й змешчаны гэтыя творы і падпісаны 
прозвішчам пісьменніка.

Са зместу аповесці даведваемся, што апісаныя ў ёй падзеі адбываюцца 
недзе паміж Полацкам і Віцебскам. Віцебск у творы называецца два разы.

Зразумела, цяжка гаварыць аб творы толькі на падставе дзвюх яго першых 
частак. Аднак апублікаванага тэксту хапае для сцвярджэння, што твор гэты 
аналагічны кнізе Яна Баршчэўскага "Шляхціц Завальня, або Беларусь у 
фантастычных апавяданнях". Пісьменнік карыстаецца тут прыёмам паказу 
постаці вандроўніка, які падарожнічае па Беларусі і ад сустрэтых людзей 
выслухоўвае розныя налаўфантастычныя гісторыі. У характарызуемай 
аповесці Ян Баршчэўскі перадаў дзве фантастычныя гісторыі, якія здарыліся 
недзе на Віцебшчыне. Адна з іх звязана з драўляным бюстам дзеда, а другая 
-  з постаццю злой пані, якая, увасобіўшыся ў насякомае, вельмі моцна 
дакучала людзям.

Па сутнасці, усе вершы Яна Баршчзўскага ў альманаху пацвярджаюць 
арганічную сувязь паэта з рамантызмам.

S U M M A R Y  
The content of the almanach "Niezabudka" published by Jan Barshchevsky, a 

writer of Belarusian-Polish origin, in the 40-ies of XIX century is analysed in the 
paper.

Мечыслаў Яцкевіч*

Ян Баршчэўскі -  адзін з пачынальнікаў 
"беларускай школы" ў польскай 

рамантычнай літаратуры
У гісторыі польскай літаратуры ёсць такія паняцці, як "украінская школа" і 

"літоўская школа" [1]. Мы можам гаварыць таксама аб "беларускай школе" ў 
польскай рамантычнай паэзіі. Гэты тэрмін часта ўжываецца ў той галіне 
польскай літаратуры першай паловы XIX стагоддзя, якая нарадзілася і 
выспела на этнічных беларускіх землях і з гэтымі землямі арганімна звязана. 
Гзты кірунак, безумоўна, мае вялікае значэнне як для польскай, так і для 
беларускай літаратуры. Тэрмін "беларуская школа" ў польскай рамантычнай 
літаратуры ўпершыню ўжыў Станіслаў Станкевіч у 1932 годзе. Ён тады 
напісаў, што калі ў польскай літаратуры існуе "ўкраінская школа", то з 
поспехам можна гаварыць і аб “беларускай школе" [2].

У невялікай яшчэ навуковай літаратуры, у якой гаворыцца аб беларускіх 
матывах у польскай рамантычнай паэзіі, зусім нямнога ёсць грунтоўных 
артыкулаў ці іншых прац [3]. Значыць, гэта тэма далей застаецца адкрытай і 
патрабуе грунтоўных даследаванняў як з польскага, так і з беларускага боку. 
Пад уплывам рамантызму польскія паэты пачалі ўжываць у сваёй паэзіі, у 
сваёй творчасці матывы беларускія, падобна як і украінскія ці літоўскія. 
Рамантызм унёс у інтэлектуальнае жыццё, а ў першую чаргу ў літаратуру, 
новыя ідэі і прыхільнасці [4]. У значнай ступені ішлі ў кірунку да народнасці 
грамадска-палітычныя цячэнні, якія хвалявалі інтэлігенцыю былога Вялікага 
княства Літоўскага [5]. Ідэалогія "беларускай школы", якая тады з'явілася, 
была ў асноўным такая самая, як ідэалогія '’украінскай школы".

Акрэсленне "ўкраінскай школы" сфармуляваў Міхал Грабоўскі ў XIX 
стагоддзі. Вось як ён гэты тэрмін выясняе: ...prawa polskich poetdw do

M. Яцкевіч -  прафесар Ольштынскай вышэйшай педагагічнай школы.

